
Zëvendës Ndihmës Sekretari i Shtetit për Evropë dhe Evroazi 

Philip T. Reeker 

 

Intervistë me Alfa TV 

Ambasada e SHBA Shkup, Maqedoni 

 

23 gusht, 2012 

 

 

Alfa TV:  Ambasador Reeker, para së gjithash faleminderit për 

mundësinë që na dhatë për këtë intervistë.   

 

Vizita juaj në Maqedoni vjen në një periudhë, t’a quajmë me 

marrëdhënie të tensionuara në koalicionin qeveritar. Mendoj se 

shumë njerëz ju shohin juve si urë ndaj aksioneve të tyre e cila 

rrezikon t’i ndajë dhe si ndihmë në komunikimin e tyre, që duke 

gjykuar deklaratat e tyre është më shumë se vetëm një komunikim 

teknik midis dy liderëve.  

 

Zëvendës Ndihmës Sekretari i Shtetit Reeker: Së pari, Vladimir 

faleminderit për mundësinë që të flas me ju. Është çdoherë 

kënaqësi për mua që të vij në Maqedoni për të takuar miq, për të 

pasur këtë mundësi që të flas me liderët nga i gjithë spektri 

politik, të takohem me Ambasadorin Wohlers dhe ekipin tonë në 

ambasadë, të flas për rajonin dhe të mësoj se çka ndodhë në 

Maqedoni.   

 

I jam jashtzakonisht mirënjohës Presidentit Ivanov për ftesën e 

tij që të vij në Maqedoni në këtë kohë. Kisha mundësi të marr 

pjesë në konferencën e hapjes së forumit të tij për lider të 

rinj, shkolla për lidership e vendosur në Ohër. Ishte kënaqësi 

të takoj një grup të ri të liderëve të rinj, si dhe të takoj 

alumni nga programi për lider të rinj që i njihja prej më parë 

kur isha ambasador këtu. Pra në të vërtetë ishte kohë e 

volitshme të shoh se çka ka ndodhur në Maqedoni si pjesë e 

përgjegjësive të mia rajonale dhe udhëtimeve rajonale. 

 

Nuk mendoj se politikanët në Maqedoni kanë nevojë për mua apo 

ndonjë tjetër për të komunikuar. Duket se ka mjaft komunikim 

këtu në Maqedoni. Siç është rasti edhe me rajonin që unë jam i 

angazhuar, prioritet është procesi i reformave dhe integrimi 

Euro-Atlantik.   

 

Siç i përmenda Kryeministrit, Ministrit të jashtëm dhe me të 

tjerë që u takova, unë jam shumë i kënaqur me dialogun në nivel 

të lartë me Unioni Evropian. Siç e dini, ne e mbështesim 

antarsimin e Maqedonisë dhe shteteve të rajonit në UE. Ne 



 2 

mendojmë se ky është drejtimi i duhur. Kjo është edhe zgjidhja 

që shtetet tjera të Evropës e kanë gjetur në gjysëm shekullin e 

kaluar; të lënë problemet anash, të gjejnë rrugën e pajtimit dhe 

të shkojnë përpara drejt një përparimi më të madh.  

  

Kjo është një sfidë. Ka shumë punë për tu bërë.   Por unë mendoj 

se ky është drejtimi se nga duhet sendet të lëvizin.  

 

Alfa TV:  Çdo shtet ka nevojë për një qeveri funksionale. Tash 

Kryeminstri flet për mundësinë e zgjedhjeve të parakohshme. Ju u 

takuat me atë. Ju poashtu kishit takim edhe me Ali Ahmetin.   A 

patët ndjenjë, si të thuhet, se martesës së tyre politike, 

realisht po i  vjen fundi? 

   

 

Zëvendës Ndihmës Sekretari i Shtetit Reeker:  Ne nuk biseduam në 

lidhje me zgjedhjet, as në takimin me Kryeministrin e as me z. 

Ahmeti. Ne biseduam për zgjedhjet Amerikane, dhe siç e dini ne 

do të kemi zgjedhje presidenciale në Shtetet e Bashkuar në 

nëntor. Ne i mbajmë ato çdo katër vjet në një orar të 

paracaktuar. Siç ju thashë edhe atyre, ashtu edhe siç Presidenti 

Obama e ka bërë shumë të qartë, dhe siç e dini edhe nga mediumet 

tona dhe duke i ndjekur diskutimet në SHBA, zgjedhjet tona janë 

kryesisht të fokusuara në ekonomi. Ekonomi. Ekonomi. Ekonomi. 

Kjo është edhe çështje kyçe e diskutimit kur Presidenti Obama 

flet me liderët botëror, qoftë Kancelarja gjermane Merkel ose 

kolegë të tjerë në të gjithë botën.  Fokusi është rëndësia e 

ndërmarrjes të hapave aktive dhe kyçe në ekonominë e cila 

gjendet në një periudhë të vështirë. Por duke punuar së bashku, 

duke u koordinauar, ne besojmë se mund të kthejmë zhvillimin 

ekonomik dhe të fokusohemi në përparim. Mendoj se kjo është më e 

rëndësishmja dhe kjo është ajo për çka mendojnë votuesit në 

SHBA.  

 

Alfa TV:  Nëse e leni anash situatën në Shtetet e Bashkuara dhe 

situatën e përgjithshme globale, si e shikoni situatën në 

Maqedoni? Dhe situatën aktuale, a mendoni se kjo, le të themi 

trazirë politike, është pjesë e populizmit të tepërt nga 

Gruevski dhe Ahmeti?   

 

Zëvendës Ndihmës Sekretari i Shtetit:  Në të vërtetë, këto janë 

gjykime që duhet qytetarët e Maqedonisë dhe votuesit t’i bëjnë. 

Nuk shoh ndonjë arsye të veçantë që të ketë ndjenjë të kaosit 

dhe histerisë. Kjo ka të bëjë me fokusimin në çështjet që i kemi 

tash.   

Ka pasur diskutime në ditët e fundit, edhe qysh prej kur jam 

këtu në lidhje me pajtimin. Dhe siç e theksova edhe dje, pajtimi 

është një temë e rëndësishme në Shtetet e Bashkuara, në 

diskursin tonë vendas.   Ka qenë pjesë e historisë tonë. Dhe 

sigurisht që është edhe pjesë e politikës tonë të jashtme që të 

promovojmë pajtimin, sadoqë e vështirë të jetë në shumë rethana 

të ndryshme në botë. Është sigurisht edhe themeli i Unionit 

Evropian, si edhe NATO-s, kësaj aleance të suksesshme që ka 

ruajtur paqen në Evropë që prej themelimit të saj. Ka qenë për 

pajtimin. Dhe siç e ceka, ne kemi parë shtete, njerëz dhe kombe 

të cilët kanë luftuar me shekuj dhe kanë një kujtesë të vështirë 

dhe histori të vështira për t’i afruar për pajtim.  Britanezët 

dhe françezët; françezët dhe gjermanët; grekët dhe turqit; ata 

kanë mundësinë që të punojnë me sukses së bashku në aleancën e 

NATO-s. Kjo është ajo çka në të vërtetë është integrimi Euro-

Atlantik; të gjendet rruga e pajtimit, mënyra për t’u fokusuar 

në të ardhmen.   

 

E kujtoj deklaratën e Presidenti Ivanov të hënën, dhe mendoj se 

është deklaratë e mençur dhe e rëndësishme; ai fliste për 

lëvizjen përpara dhe se si vetura e ka dritaren e përparme – një 

dritare gjigante - e cila sheh përpara, dhe një pasqyrë shumë të 

vogël për të parë prapa. Është e rëndësishme që të përdorim këtë 

metaforë ndoshta si një pikë referimi. Është e rëndësishme të 

shikojmë përpara në lidhje me sfidat që i kemi, pengesat gjatë 

rrugës dhe se si ne i vështrojmë ato, dhe të përdorim atë 

pasqyrën e vogël për shikim prapa si pjesë e kontekstit për atë 

se si të merremi më çështjet që kanë kaluar. Sepse më e 

rëndësishme është ajo që kemi përpara.   

 

Alfa TV:  Kur flisni për pajtimin, a mendoni se çështja kryesore 

e Marrëveshjes kornizë të Ohrit është përmbushur? Një shoqëri 

funksionale, multietnike këtu në Maqedoni? Sepse ka mundësi që 

një koalicion qeveritar të zhbëhet, ose një përkulje para një 

monumenti ose një ligj që flet për sende që kanë ndodhur para 11 

viteve. Pra, a mendoni se Maqedonia në të vërtetë pas 11 viteve 

është shoqëri funksionale multietnike?  

 

Zëvendës Ndihmës Sekretari i Shtetit:  E dini, 11 vite është një 

periudhë kohore. Maqedonia ka funksionuar si multietnike me 

shekuj. Ky është thelbi i Maqedonisë dhe mendoj se fuqia e 

Maqedonisë është pak a shumë diversiteti i saj. Ajo është parë 

gjatë historisë.    

 

Marrëveshja kornizë e Ohrit, siç e kam theksuar edhe më parë 

është një dokument i mrekullueshëm dhe mendoj se Maqedonia është 

me fat që e ka. Ai ndihmoi që të parandalohet lufta civile.   Si 

shtet i cili para 150 vitesh ka kaluar luftën e tmershme civile 

dhe i cili ende rezonon në diskursin Amerikan, unë mendoj se 

njerëzit këtu duhet të jenë të kënaqur që ju e keni atë dokument 

shtesë i cili nxjerr përpara një pako me ide, një kornizë, si 

pjesë e kushtetutës tuaj për atë se si mund më mirë të punoni së 

bashku për t’u përballuar me këto sfida si pjesë e pajtimit.     

 

Siç thashë, nuk është e lehtë, nuk është e përkryer dhe 

asnjëherë nuk do të jetë. Siç kam deklaruar shpesh kur kam qenë 

ambasador këtu, në lidhje me kushtetutën tonë – Kushtetutën e 

Shteteve të Bashkuara - ajo është ratifikuar në tërësi qysh në 

vitin 1789 dhe ka lejuar që vendi jonë të shkojë përpara në 

lartësitë më të mëdha të prosperitetit dhe bashkimit, pa marrë 

parasysh historinë turbulente. Ajo kushtetutë flet se si ne 

populli, me qëllim që të krijojmë një union më të përkryer, e 

shpallim dhe e krijojmë këtë kushtetutë, këto principe dhe ide. 

Ne asnjëherë nuk kemi thënë se unioni është i përkryer.  Ne 

asnjëherë nuk jemi ndalur së punuari për të gjetur rrugë më të 

mira për të punuar së bashku për prosperitet, stabilitet dhe 

paqe. Ne në Shtetet e Bashkuara nuk jemi të përkryer. Ne 

mundohemi të shpërndajmë mësimet dhe eksperiencat tona. Ne e 

bëjmë atë me politikën tonë të jashtme dhe angazhimin tonë, dhe 

me siguri ne e dëshirojmë atë për të gjithë popujt e këtij 

rajoni duke përfshirë edhe Maqedoninë.    

   

 

Alfa TV:  Sipas analizave tuaja, çfar i duhet Maqedonisë që të 

shkojë përpara? Nëse nuk flitni për mosmarrveshjet politike, në 

lidhje me sendet e koalicionit që janë duke ndodhur në Maqedoni, 

për thelbin e vërtetë që i duhet shtetit për të shkuar përpara.   

 

Zëvendës Ndihmës Sekretari i Shtetit:  Siç thashë, politika 

jonë, mendoj se e dini shumë mirë, është fokusimi në integrimin 

Euro-Atlantik dhe mundësitë që ai i sjell. Ne besojmë se ajo 

është e ardhmja më e mirë dhe lëvizja përpara për Maqedoninë dhe 

shtetet tjera të rajonit.    

 

Unioni Evropian ka caktuar një sërë reformash dhe hapash që 

duhet të ndërmerren për të shkuar drejt integrimeve dhe 

anëtarësimit në EU. Kjo në një fare mënyre ju jep një hartë për 

të ecur përpara. Ky dialog i nivelit të lartë mendoj që ka qenë 

 një hap i rëndësishëm dhe unë e kam përgëzuar edhe Unionin 

Evropian edhe Maqedoninë për lëvizjen në atë drejtim, sepse 

poashtu kjo ju jep disa drejtime të qarta se çka duhet të bëhet 

dhe çfar duhet të realizohet. Dhe sigurisht një pjesë e madhe e 

saj përfshin reforma ekonomike.  Dhe siç thashë ai sejll në vete 

përsëritjen – ekonomi, ekonomi, ekonomi.   Kjo është ajo që 

është vendimtare për të gjithë ne në SHBA, në të gjithë Evropën 

dhe në të vërtetë momentalisht në të gjithë botën. Si që është 

edhe sundimi i ligjit. Ajo është pjesë kritike për të vendosur 

rendin në ekonomi, një mënyrë për të bërë vendin tuaj tërheqës 

për investitorët dhe për të krijuar mundësi që bizneset të 

funksionojnë më normalisht.   Sundimi i ligjit,  që e kemi parë 

në eksperiencën tonë – dhe mendoj se kjo është e vërtetë në të 

gjithë Evropën – është gurthemeli, baza për të gjitha rritjet 

dhe zhvillimet.      

 

Alfa TV:  Ku flisni për sundimin e ligjit, si e shihni 

kapacitetin demokratik në Maqedoni? Ne kemi problem. Çdo vit 

raporti i Komisionit Evropian flet për sundimin  ligjit, me 

administratën publike, me lirinë e mediave. Si e shihni tash 

Maqedoninë, një vit pasi e keni lëshuar postin si ambasador i 

SHBA këtu në Maqedoni?     

 

Zëvendës Ndihmës Sekretari i Shtetit Reeker:  Këto raporte, 

qoftë raporti për progres i Komisionit Evropian, qoftë raporti 

jonë për të drejtat e njeriut, apo qoftë edhe raportet që 

publikohen çdo vit nga një numër i madh i organizatave 

ndërkombëtare që vlerësojnë zhvillimn, ato vlerësojnë progresin. 

Ato janë të rëndësishme për shkak se ju japin kritere. Ato janë 

të dizajnuara jo që të kritikojnë por të japin sugjerime se si 

mund të bëni ndryshime dhe se në çka duhet të fokusoheni nëse 

dëshironi të shkoni përpara.    

 

Unë mendoj se Maqedonia dhe qytetarët e saj dhe institucionet e 

saj janë krejtësisht të afta ta realizojnë atë. Duhet vullnet 

politik dhe siç kam theksuar shumë herë më parë, mendoj se është 

shpesh më e lehtë të shpërqëndrohesh nga lëkundjet e vogla 

politike nga një ditë te tjetra që në të vërtetë kur i shikon në 

retrovizor aspak nuk ia vlejnë. Çfar është para juve në atë 

dritare të përparme ajo është ajo për çka duhet të fokusoheni, 

dhe mendoj se shumica e popullatës atje duan të shikojnë; si 

mund të punojnë së bashku; ku i shprehin dallimet e tyre, ku 

janë krenar në ato dallime, por poashtu krenar nga shteti i tyre 

në përgjithësi i cili po shkon drejt diçkaje të madhe, të futet 

në Evropë, të futet në NATO.   Këto janë qëllimet të cilat 

mendoj se janë të arritshme në se ju të gjithë punoni së bashku.        

 

Alfa TV:  Në lidhje me integrimin Euro-Atlantik, ka një pengesë 

për të arritur këtë qëllim, një pengesë të madhe, dhe ajo është 

çështja e emrit. A shikoni ndonjë ndryshim në këtë proces? Dhe 

sa të sinqertë janë liderët maqedonas ku publikisht deklarojnë 

se duan përfundimisht t’a zgjidhin këtë çështje. A ka ndonjë 

lëvizje?  

Zëvendës Ndihmës Sekretari i Shtetit Reeker:  Nuk shoh 

posaçërisht diçka të re. Nuk ishte temë kryesore e diskutimit në 

takimet që i kisha kësaj jave këtu në Maqedoni. Është diçka për 

të cilën e inkurajojmë edhe Maqedoninë edhe Greqinë që të 

adresojnë. Tashmë prej disa vitesh, ne kemi dhënë mendime, rrugë 

në të cilat ne menduam se të dy shtetet mund të gjejnë kompromis 

i cili nuk sakrifikon asgjë në lidhje me interesat e popujve të 

tyre dhe i lejon të dyja vendet    dhe rajonin të shkojnë 

përpara me qëllimet e tyre. Ky mbetet qëllimi dhe shpresa jonë, 

dhe përsëri, do të duhet pak vullnet dhe guxim politik, por që 

me siguri mund të bëhet.  

 

Alfa TV:  Faleminderit. 

 

Zëvendës Ndihmës Sekretari i Shtetit:  Faleminderit. 

 


